
Bhairavivallabhashtakam

ભૈરવીવલ્લભાષ્ટકમ્

નમો ભૂતનાથં નમો પ્રેતનાથં
નમઃ કાલકાલં નમો રુદ્ર(ણ્ડ)માલમ્ ।
નમઃ કાલિકાપ્રેમલોલં કરાલં
ભજે ભૈરવીવલ્લભં ભૈરવેન્દ્રમ્॥ ૧॥
સદા શૂલહસ્તં સદા ખડ્ગચાલં
સદા તન્ત્રસિદ્ધં સદા શુભ્રભસ્મમ્ ।
સદા ધ્યાનયુક્તં સદા જ્ઞાનયુક્તં
ભજે ભૈરવીવલ્લભં ભૈરવેન્દ્રમ્॥ ૨॥
શિવારક્ષકારાં મહાકાશીવાસં
શરીરં સુશોભં વિમુક્તં ત્રિપુણ્ડ્રમ્ ।
પિશાચાદિનાથં પશૂનાં પ્રતિષ્ઠં
ભજે ભૈરવીવલ્લભં ભૈરવેન્દ્રમ્॥ ૩॥
ફણીનાગકણ્ઠે ભુજઙ્ગાદ્યનેકં
ગલેરુણ્ડમાલં મહાવીરધીરમ્ ।
કટિવ્યાઘ્રચર્મં ચિતાભસ્મલેપં
ભજે ભૈરવીવલ્લભં ભૈરવેન્દ્રમ્॥ ૪॥
પરમશાન્તિદાયં સુસિદ્ધિપ્રદાયં
મહાકાલરૂપં યોગિન્યાદીભૂષમ્ ।
ગજારૂઢદેવં ત્રિકાલં સુદર્શં
ભજે ભૈરવીવલ્લભં ભૈરવેન્દ્રમ્॥ ૫॥
કરે શૂલધારં મહાકષ્ટનાશં
સ્વભક્તાદિચિત્તં સદા વાસમાનમ્ ।
મહાબ્રહ્મમાનં મહારુદ્રરૂપં
ભજે ભૈરવીવલ્લભં ભૈરવેન્દ્રમ્॥ ૬॥

ભૈરવીવલ્લભાષ્ટકમ્

રોષં વિદારં પરમપુણ્યકારં
કપાલં નિવાસં સદાભાવશુદ્ધમ્ ।
ગણાધીશ ઈશં પુરાવિશ્વ ઈશં
ભજે ભૈરવીવલ્લભં ભૈરવેન્દ્રમ્॥ ૭॥
મુનિવૃન્દસેવ્યં પુરાણસ્ય પુરુષં
સદા ધ્યાનલીનં પ્રભાયુક્તદેવમ્ ।
ધરં પાપપાશં મહાઽટ્ટહાસં
ભજે ભૈરવીવલ્લભં ભૈરવેન્દ્રમ્॥ ૮॥
સદા ભાવનાથં સદા સેવ્યમાનં
સદા ભક્તિદેવં સદા પૂજ્યમાનમ્ ।
મહાતીર્થવાસં સદાસેવ્યમેકં
ભજે ભૈરવીવલ્લભં ભૈરવેન્દ્રમ્॥ ૯॥
॥ ઇતિ ભૈરવીવલ્લભાષ્ટકં સમ્પૂર્ણમ્॥

